
Amar Fulin asaasaya hanaan maamul oo wanaagsan si loo xoojiyo kor joogtaynta maaliyadeed iyo in kor 
loo qaado isla xisaabtanka iyo daah furnaanta hawlaha dawladda.   

DHINACA KALE, Hogaamiye Zahilay waxa uu asaasay qorshe loogu yeeray 4ta B oo ah; Better 
Future—Breaking the Cycle, Building for Affordability, Boots on the Ground and Better Government 
(Qoddobadda 4-ta B ee Mustaqbalka Wanaagsan—Jabinta Xayn daabka, Dhisidda Awood u 
yeelashadda iska bixinta qarashyada, Cid Diyaar ah iyo Dawlad Wanaagsan)—oo noqonaya 
mudnaanaha haggida ee maamulkan; iyo 

DHINACA KALE, Mudnaanta Better Government (Dawlad Wanaagsan) waxa ka go'an in Degmadda 
King ay u hawlgasho si aad u daah furan, wax ku ool ah iyo maamul isla xisaabtan leh: iyo  

DHINACA KALE, Hogaamiye Zahilay waxa uu horumarinayaa, kana go'an, isaga oo u maraya qorshaha 
loogu magac daray King County Delivers (Degmadda King Wax way qabataa), kaas oo asaasaya 
hanaano maamul oo kor u qaadaya isla xisaabtan wanaagsan oo hubinaya in Degmadda King halkii 
doolar ee ay iisticmaasho loo qondeeyo in lagu balaadhiyo wax u qabadka dadweynaha, lanag kordhiyo 
saamayntiisa; iyo 

DHINACA KALE, Cudduda shaqaale ee Degmadda King waa mid ka mid ah kuwa ugu fiican waddanka, 
sidoo kale kor u qaadista sida dawladeenu u shaqayso, una maarayso wax soo saarkeedu waxa uu 
hubinayaa in cuddudeena shaqaale awooddaan in ay bixiyaan addeegyadda iyo barnaamijyadda dadka 
deggan guud ahaan Degmadda King ay isku halayn karaan, si degdegsiimo ah, daryeel ahaan, iyo isla 
xisaabtan ahaan; iyo 

DHINACA KALE, inta badan aqlabiyadda cudduda shaqaalaha ee Degmadda King waxa metela urruro, 
sidoo kale la xoojiyo xalinta dhibaatooyinka, anagoo kaashanayna ururada shaqaalaha, tani waa mid aad 
muhiim ugu ah si loo hubiyo in aragtiyaha hawl wadeenku iyo mahadhoooyinku ay qaabeeyaan qorshaha 
loogu talo galay mustaqbalka; iyo 

DHINACA KALE, dib u habeynta hanaanka maamulka, ugu horreyn maamulka cusub waxa uu 
xoojinayaa booska maaliyadeed ee Degmadda King waxana uu horseedayaa wanaajin hawleed oo 
waarta; 

DHINACA KALE, qaar ka mid ah lacagaha ugu waaweyn ee soo gala Degmadda King waxa la 
saadaalinayaa in ay hoos u dhac weyn ku timaado shanta sanno ee soo socota, sidoo kale dakhliga aan 
xasilloonayn ee ka yimaada gobolka iyo dowlada federaalka ayaa ka daraya hubanti la'aanta 
mustaqbalka maaliyadeed ee Degmadda; iyo 

DHINACA KALE, Degmadda King waxa khasab ku ah si degdeg ah u qaado tallaabooyin si ay u 
aaqoonsato baahida in la sameeyo keydin miisaaniyadeed, lana dhimo kharashyadda; iyo 

DHINACA KALE, habkaan maareynta maaliyadeed ma diidayo baahida degdega ah ee xooggan ee loo 
qabo ilo dakhli oo horusocod ah oo xasiloon in la helo; iyo 

DHINACA KALE, Degmadda King waxaa waajib aad muhiimad u ah ku ah in ay ilaaliso lacagta canshuur 
bixiyayaasha iyo in ay hubiso xakamaynta maaliyadeed iyo kor joogtayn; iyo  

DHINACA KALE, asaasitaanka gundhigyo waxqabad waxa ay lama huraan u yihiin fahamka in 
maalgashiyadda Degmaddu ay soo saarayaan natiijooyinkii laga damacsanaa wakhti kadib; iyo 

DHINACA KALE, hoggaanka Degmadda King waxa uu awood u leeyahay sida hoos timaada Qoddobka 
3-aad ee Xeerka Degmadda King in uu toosiyo waaxaha laamaha fulinta iyo in uu dejiyo waxa muhiim u 
ah maamulka;  

HADABA SIDAA DARAADEED, Aniga oo ah, GIRMAY ZAHILAY, Hogaamiyaha Degmadda King, 
waxan halkan ku amraya sidan soo socota: 

Qaybta 1. Asaasida Waaxda Hanti Dhawrka Gudaha 

Xafiiska Hogaamiyaha waa in uu asaaso qaybta hanti dhawrka gudaha, oo uu ka mid yahay Hanti 
Dhawre Guud, si loo hubiyo isla xisaabtan balaadhan, daah furnaan iyo waxtar maamul. Lixdan (60) 
cisho guddahood, Hanti Dhawraha Guud waxa uu u soo gudbin doonaa Hoggaanka qorshe hawleed 
hordhac ah oo qeexaya qoddobada muhiimka ah ee laga heli doono iyo mudnaanaha la shaqaynta 
waaxaha hadda meel marinaya natiijooyinka hanti dhawrka furan.  

Qaybta 2. Asaasida Golle Hoosaadka Kor u Qaadista Isla Xisaabtanka iyo Hoggaansamida 

Xafiiska Hogaamiyaha waa in uu asaasaa Golle Hoosaadka Kor u Qaadista Isla Xisaabtanka iyo 
Hogaaminta si uu u aqoonsado una fuliyo hindise balaadhan oo kor loogu qaadayo nidaamyadda 
maaliyadeed iyo hogaanka, kuwaas oo kor u qaada waxtarka maamulka, hoos u dhiga khataraha, 
caawiyana ka hortagida xatooyada mustaqbalka iyo dayacida. Waax kasta waxa ay u magacaabi 
doonaan Agaasime Ku-xigeenkooda ama hoggaamiye kale oo heer sarre ah Golle Hoosaadka. Golle 
Hoosaadkan waxa guddoomin doona Hanti Dhawraha Guud, waxay u kulmi doonaan si bille ah, waxana 
sidoo kale ku jiri doona Guddoomiyaha Guddiga Hanti Dhawrka Fulinta iyo Agaasimaha Maareynta 
Khatarta ee Degmadda. Golle Hoosaadkani sidoo kale waxa uu hubin doonaa la jaanqaadista laamaha 
sharci dejinta iyo garsoorka wixii beddelis iyo dedaalo isla xisaabtan weyn ah, gaar ahaan kuwa leh 
saamayno sharci iyo miisaaniyadeed. 

Qaybta 3. Xakamaynaha Guddaha ee Deeq Bixinta  

Xafiiska Hogaamiyaha waa in uu hirgeliyaa xakamay guud oo loogu talogalay lacagaha deeqaha ah ee 
ay qaybiso Degmadda King si loo hubiyo u-hoggaansamida sharciyadda maxalliga, gobolka iyo 
federaalka, iyadoo mudnaanta la siinayo ku qaybinta lacagaha wakhtigooda. Koox hawleedka hogaanka 
deeqda oo uu hogaaminayo Xafiiska Hogaanka ayaa aqoonsan doona mawduucyada caadiga ah iyo 
caqabadaha ku hareeraysan barnaamijyadda deeqda ee Degmadda King iyo horumarinta xalalka isaga 
gudba waaxaha, heerarka iyo tababarada si loo toosiyo geedi socodka samaynta deeqaha iyo in la 
hubiyo u diyaarsanaanta hanti dhawrka iyo hoggaansamida. Koox hawleedka hoggansamida deeqda 
waxa lagu asaasi doonaa sagaashan (90) cisho guddahood laga soo bilaabo taariikhda dhaqan galka 
amarkan waana in looga faa'iidaystaa qaab dhismeedka hadda ee maamulka. Koox hawleedku waxa ay 
u soo gudbin doonaan warbixin hordhac ah oo faahfaahinaysa mawduucyada caadiga ah iyo xalalka 
isaga gudba waaxaha Madaxa Miisaaniyadda iyo Hanti Dhawraha Guddaha.  

Qaybta 4. Kordhinta Anshaxyadda iyo Tababarka ka Hortaga Xatooyada 

Xafiiska Hogaanka waa in uu asaasa anshaxyo la wanaajiyay iyo shuruudaha tababarka ka hortaga 
xatooyada ee laga rabo shaqaale kasta oo Degmadda ah kaas oo maareeya ama ku leh door kor joog 
toos ah sida qandaraasyo. Tobban (10) cisho guddahood kadib Amar Fulineedkan, waax walbaa waxa ay 
u soo gudbin doontaa Madaxa Dadka boosaska waaxdooda ee hoos yimaada amarkan, lixdan (60) cisho 
guddahood kadib Amar Fulineedkan, Agaasimaha Department of Executive Services (Waaxda 
Addegyadda Hoggaanka) iyo Madaxa Dadka, iyaga oo la tashanaya Hanti Dhawraha Guud, waxa ay u 
soo gudbin doonaan qorshe Hogaan kaas oo la xidhiidha tababar la wanaajiyay, oo ay ka mid tahay 
qeexida baahida maaliyadeed ee tababarada cusub iyo shaqaalaha ama agabyadda lagama 
maarmaanka ah si loo meel mariyo amarkan. 

Qaybta 5. Asaas Cabiraada wax qabadka Degmadda King ee Sannadka Koowaad 

Laan waaxeed kasta oo hogaamineed waa in ay aqoonsataa, qiimaysaa oo asaastaa cabbiro muhiim ah 
oo hubiya wax ku oolnimada go'aan qaadashadda iyo sidoo kale qiimaynta nidaam ee barnaamijyadda 
iyo addeegyadda. Si loo bilaabo shaqaddan, Madaxa Waxqabadka iyo Isla Xisaabtanka ama cida loo 
magacaabo ayaa u hirgelinaysa Cabbiraddan Sannadka Koowaad hanaan fudud. Madaxa Waxqabadka 
iyo Isla Xisaabtanka ama cida loo magacaabo ayaa la shaqayn doonta kooxda koowaad ee ay isku 
dhowyihiin si ay u qeexaan waxqabadyadda iyo natiijooyinka ku xidhan hadafkooda iyo ujeedooyinkooda 
maamul. Natiijooyinka wajiga koowaad waxa loo soo gudbin doonaa Xafiiska Hogaamiyaha muddo ku 
siman sagaashan (90) cisho kadib Amar Fulineedkan, waxana uu saas u noqon doonaa Cabbirka 
Sannadka Koowaad ee Hoggaanka ee balaadhan. Waa ujeedada Hogaanka in dhamaan waaxuhu 
asaasaan Cabbirka Sannadka Koowaad iyagoo la tashanaya Madaxa Waxqabadka iyo Isla Xisaabtanka 
iyo kooxda ka hor dhamaadka sannadka. 

Qaybta 6. Dib u eegista iyo kala Horeysiinta Miisaaniyaddaha Asaasiga ah  

Xafiiska Hogaamiyaha waxa uu hoggaamin doonaa dib u eegista raasamaalka laanta-hoggaanka iyo 
miisaaniyaddaha asaasiga ah iyadoo looga gol leeyahay dib u kala horraysiinta lacagaha si wax looga 
qabto baahiyaha mudnaanta sarre leh ee Degmadda. Waaxaha laamaha hoggaanka iyo kooxda 
miisaaniyadda Xafiiska Hogganku way isla shaqayn doonaan si ay dib u eegis ugu sameeyaan una kala 
horraysiiyaan miisaaniyaddaha ka hor miisaaniyadda laba sannadlaha ah ee 2028-2029 iyo in ay 
go'aamiyaan sida geedi socodka ka qaybgalka bulshadu u ekaanayo marka la eegayo dib u eegistan.    

Qaybta 7. Aqoonsiga Kaydadka  

Waax kasta oo laamaha hoggaaminta ah waa in ay dib u eegis ku samayso hawlaha hay'ada si ay u 
sahamiyaan habab cusub oo ay ku kaydin karaan lacagta canshuur bixiyayaasha iyadoo la yaraynayo 
saamaynaha ay ku yeelanayso addeegyadda la siiyo dadka deggan. Kaydadka waa in ay ka mid ahaataa 
isbeddelo nidaamyeed iyo kuwo hawleed sida beddelista sida loo bixiyo adeegyadda, hirgelinta 
xaddidaadaha kharash-yaraynta, xoojinta barnaamijyadda iyo/ama yaraynta isku mid ahaanshaha. 
Waaxuhu waa in ay sidoo kale dhugtaan hantidooda ma guurtada ah si ay u aqoonsadaan waddooyin ay 
ku yareeyaan kharashaadka dayactirka iyo daryeelka. Waaxuhu waxa ay kusoo magacaabayaan Madax 
Kaydmeed muddo ku siman soddon (30) cisho kadib Amar Fulineedkan si ay u hoggaamiyaan 
shaqaddan. Madaxyadda Kaydka waxa ay warbixino cusub oo joogto ah siin doonaan Madaxa 
Miisaaniyadda iyo Madaxa Hawgalka.  

Qaybta 8. Xakamaynaha Lacag Bixinta Halka-Mar 

Madaxa Miisaaniyaddu waa in uu u asaasaa xakamayno miisaaniyadeed oo guud ahaan  
barnaamijyadda laga maalgeliyo lacag bixinaha halka-mar ah si uu u xaddido koritaanka kharashka. 
Waaxaha laamaha Hoggaanka waxa ay u soo gudbin doonaan Madaxa Miisaaniyadda soo koobidda 
rubuc sannadeedka ee dhamaan barnaamijyadda iyo boosaska laga maalgeliyo lacagaha halka-mar, 
iyada oo ay la socoto taariikhda maalgelintu dhacayso, iyo qorsheyaasha sidii looga hawlgeli lahaa marka 
maalgelintu dhacayso, oo ay ka mid tahay faahfaahinada la xidhiidha kordhinaha suurtagalka ah ama dib 
u cusboonaysiinta ilo dakhli oo dibadeed ama deeq bixino. Waaxaha laamaha hoggaamintu sidoo kale 
waxa ay soo gudbin doonaan kharashyadda socda kuwaas oo horre loo qorsheeyay in ay noqdaan hal-
mar keliya.  

Qaybta 9. Ka Hirgelinta Kharash Kaydimeed Lacagaha Xaaladaha Gaarka ah 

Waaxaha ku tiirsan waxyaabaha ka yimaada lacagaha xaaladaha gaarka ah waa in ay la shaqeeyaan 
Xafiiska Hoggaanka iyo kooxdiisa miisaaniyadda si looga hirgeliyo xaddidaado kharash-kaydimeed 
miiisaaniyadda laba sannadlaha ah. Xaddidaadaha kharash-kaydimeed waxa ka mid noqon kara laakiin 
kuma xaddidna qorsheyaasha maareynta shaqaalaha, xaddaynta tababarada iyo socdaalka, dib u 
eegista saacadaha shaqadda ee dheeraadka ah, wanaajinta geedi socodka, yaraynta isticmaalka la 
talinta iyo addeegyadda xirfadeed, iyo falanqaynta tignoolajiyadda iyo isticmaalka gaadhiga. 
Xaddidaadaha Kharash-kaydimuhu waa in uu dukumentiyeeyo Madaxa Kaydka kuna soo jeediyo 
miisaaniyad mustaqbalka ah. Xaddidaadahan waxa laga yaabaa in loo qiimeeyo codsi balaadhan oo 
guud ahaan degmadda ah. 

Qaybta 10. Taariikhda Dhaqan Galka 

Amarkan Fulineed waa in uu isla markiiba dhaqan galaa. 

 

Ku taariikhaysan oo dhaqan galay 4ta Maarso, 2026. 

 

__________________________________ 
 Girmay Zahilay 

 Hoggaanka Degmadda King 

 

Caddeyn: 
 
 
 
 
_______________________ 

Norm Alberg 
Agaasimaha, Qaybta Addeegyadda Shati Bixinta iyo Diwaanadda, Department of Executive 
Services 

